
PETALING JAYA: Presiden Me­
sir, Abdel Fattah Al-Sisi pe- 
mimpin negara ketiga ditemui 
Datuk Seri Anwar Ibrahim bagi 
membincangkan kezaliman 
Israel ke atas Palestin di Seme- 
nanjung Gaza.

Pertemuan kedua-dua pe- 
mimpin itu berlangsung di 
Istana Al-Ittihadiyah, Kaherah, 
semalam dan merupakan la- 
watan pertama Anwar ke Mesir 
sejak dilantik sebagai Perdana 
Menteri pada November tahun 
lepas.

Sebelum ini, Perdana Men­
teri mengunjungi Putera 
Mahkota yang juga Perdana 
Menteri Arab Saudi, Putera 
Mohammed bin Salman dan 
Presiden Turki, Recep Tayyib 
Erdogan.

Ketibaan Perdana Menteri 
ke Istana Al-Ittihadiyah pada 
pukul 12 tengah hari waktu 
tempatan disambut Abdel Fat­
tah sebelum kedua-dua pe- 
mimpin meneruskan mesyu-

arat yang berlangsung lebih 
setengah jam.

Ia adalah mesyuarat secara 
bersemuka buat julung kalinya 
diadakan antara kedua-dua 
pemimpin berkenaan.

Perdana Menteri sebelum 
ini menyatakan hasrat untuk 
berbincang dengan Abdel Fat­
tah mengenai konflik di Gaza 
yang tiada tanda-tanda akan 
reda.

Selain Abdel Fattah, Perdana 
Menteri kemudian dijadual tu- 
rut mengadakan kunjungan 
hormat ke atas Imam Besar Al- 
Azhar, Sheikh Ahmed el-Tayeb 
sebelum berlepas pulang ke 
Kuala Lumpur.

Kelmarin sejurus tiba di Ka- 
herah bagi lawatan kerja selama 
dua hari ke negara tersebut, Per­
dana Menteri menghadiri sesi 
perjumpaan bersama rakyat 
dan pelajar Malaysia di Mesir.

Sebelum ini, Perdana Men­
teri tiba di Riyadh, Arab Saudi 
sejak minggu lalu bagi meng­
hadiri Sidang Kemuncak Per­
tama Asean-Majlis Kerjasama 
Teluk (GCC).

ANWAR IBRAHIM disambut Abdel Fattah Al-Sisi di Istana Al- 
Ittihadiyah, Kaherah semalam. - FACEBOOK/ANWAR IBRAHIM

